
‘Cryn Creativos’ eta ‘Collazos Comunicación & Encomunicación’ enpresek Pirinioetako Garapenaren Plan Estrategikorako ideien lehiaketarako sariak irabazi dituzte 
Lehiaketan, 6.000, 4.000 eta 2.000 euroko sariekin, guztira, bost proposamen aurkeztu dira
Asteazkena, 2007ko abuztuaren 8a.  Bizitoki Lurzoruko Nafarroako elkarte publikoak (NASURSA), Nafarroako Gobernuaren Ingurumen, Lurraldearen Antolamendu eta Etxebizitza Departamentuari atxikita, ‘Cryn Creativos S.L.’ eta ‘Collazos Comunicación & Encomunicación’ enpresei Pirinioetako Garapenaren Plan Estrategikorako ideien lehiaketaren sariak eman dizkie. 
Lehiaketa horren bidez, NASURSA elkarte publikoak antolatuta, Pirinioetako Garapenaren Plan Estrategikoaren kudeatzailea, “goi kalitateko” komunikazio eta marketineko (logotipoa, liburuxkak, iragarkiak) ideiak garatu dira, Pirinioetako Planaren edukia Nafarroan zein Komunitatetik kanpo sustatzeko helburuarekin.
Lehiaketaren epaimahaia Nafarroako Gobernuaren teknikari adituez eta NASURSA elkarte publikoaren arduradunez osatuta dago, eta bere amaierako ebaluazioan aurkeztutako proposamenen maila nabarmendu du, batez ere, lanen elaborazioari, orijinaltasunari eta kalitateari dagokienez. Azkenik, “PLANESTR” y “JVCAB” demapean aurkeztutako lanak sarituak izan dira. Horiek ‘Cryn Creativos, S.L.’ eta  ‘Collazos Comunicación & Encomunicación’  enpresarenak dira. 
Epaiak honako arrazoiak hartu ditu oinarri: Arabako ‘Cryn Creativos’ enpresaren “PLANESTER” proposamenaren gertutasuna, argitasuna eta izaera zuzena eta sustatzailea: lehenengo saria irabazi du 6.000 eurotan; eta Collazos Comunicación enpresaren “JVCAB” proposamenaren marketin eta komunikazioaren jardueretako programazio ona: bigarrena izan da.
Ideien lehiaketako emaitza ezagutu ondoren, bi enpresa irabazleek publizitate gabeko negoziatu prozeduran parte hartu ahal izango dute Nafarroako Pirinioetako Garapenaren Plan Estrategikorako Marketin eta Komunikazio Plana behin betirako diseinatzeko eta egiteko eta 2007, 2008 eta 2009. urtetako publizitate kanpainak gauzatzeko, hau da, Planaren indarraldia. 
Marketin Plana Pirinioetako Garapenaren Plan Estrategikoak barne hartzen dituen 14 neurrietako bat da. Helburua Nafarroako Pirinioetako berezko marka irudi bat sortzea da, hau da, zonaldea herri turistiko gisa ez ezik, azaleratzera doan gune interesgarri gisa ere ezagutzera emateko gai den irudia, bertako biztanleentzako garapen ekonomikorako eta inbertsioak erakartzeko aukera berriekin. 
Dagoeneko abian jarritako plan bat 

Pirinioetako Garapenaren Plan Estrategikoa ontzat eman zen 2006ko abenduaren 11ko Gobernuaren Erabakiaren bidez. Hura Nafarroako Lurralde Estrategiak Foru Komunitate osorako iraunkortasunerako eta ongizaterako “elementu giltzarritzat” jo izandako arloetako bat garatzeko konpromisotik sortu zen. 
NASURSA elkarte publikoa Plana kudeatzeaz arduratzen da. Bertan, Foru Administrazioko Departamentu guztiek, Erronkari, Salazar eta Aezkoa Bailaretako Gorte Nagusiek, eta Erroko eta Agoitz eta Irunberri Arroetako Udalek parte hartzen eta laguntzen dute. Baita Cederna-Garalur elkarteak Planean aurreikusitako jardueren garapenean inplikatutako enpresa publiko eta pribatu ugarik ere.
Pirinioetako Garapenaren Plan Estrategikoaren helburu nagusia zonaldeko aurrerabide sozio ekonomikoa sustatzea da, 14 neurri, 51 jarduera eta 10 proiektu enblematikoren exekuzioaren, programazioaren eta finantzazioaren bidez, Pirinioetako tokiko erakundeek proposatuta. Horiek biztanleak finkatzeko eta jarduera ekonomiko berriak eta zonaldeko laneko beste ekimenak sustatzeko erabiliko dira. Plan honek barne hartutako jarduera guztiak gauzatzeko hasierako aurrekontua 211 milioi euroetakoa da, eta 2007 eta 2009. urte artean garatuko da. 
Aurtengo lehenengo hiruhilekoan, NASURSA elkarteak Pirinioetako tokiko agenteei 2007. urteko Jarduera Plana aurkeztu zuen. Horrek 85 milioi euroetako aurrekontu bat exekutatzea aurreikusi du,  ia Planaren aurrekontu osoaren %40a.   
Horrela, azken hilabeteotan, Pirinioetako biztanleen premiei, administrazio sistemei eta bertako tokiko zerbitzuei buruzko beharrezko azterketak eta Pirinioetarako mugikortasun plan bat egiten hasi dira. 
Bestalde, Herri Lanetako Departamentua bertarako azpiegitura garrantzitsuen garapenean lanean ari da, besteak beste, Isuko Portuaren eta Azpi Pirinioetako Autobiaren hobekuntza. Ekonomia eta Ogasun Departamentutik eta Informazio Gizarterako Zuzendaritza Nagusitik, berriz, hainbat planari ekin egiten ari zaio, besteak beste, lurreko telebista digitala bertan zabaltzea eta Banda Zabala bertan Ezartzea. 2007. urtean, aurreikusi da honako herriei erabateko estaldura eskaintzea: Auritz/Burguete, Erro, Luzaide/Valcarlos, Orreaga/Roncesvalles, Abaurregaina eta Abaurrepea, Aria, Aribe, Garaioa, Garralda, Villanueva de Aezkoa, Orbaitzeta, Orbara, Oroz-Betelu, Garde, Erronkari, Agoitz, Esparza, Ezkaroze, Galoze, Gorza, Jaurrieta, Otsagabia, Orontze, Sartze, Uztarroze, Bidankoze, Nabaskoze eta Artzibar. 

Horretaz gain, honako jarduera hauetan ere lan egiten ari da: lehen mailako sektorea hobetzeko eta garatzeko jardueren garapena, proiektu turistikoen garapena eta bertako jarduera ekonomikoa eta enpresa ekimena sustatzen duten jarduera berrien azterketa. 
Azkenik, 2007. urtean, Nafarroako Pirinioetan Garapeneko Plan Estrategikoak barne hartutako hamar Proiektu Enblematikoak ezarri aurretiko lanei ekin egin zaie. Eraginkortasun sozio ekonomikoaren irizpideekin eta lurralde orekako eta ekitateko zenbait helbururekin bat egiten duten proiektuak dira. 
Hainbat proiektu, dagoeneko, irteera fasean dago, besteak beste, Larra-Belagoako eski estazioa (horretarako lanak aurten bertan bukatzea aurreikusi da), Hirigintza eta Ingurumeneko Aholkularitza Bulego bat (bere egoitza nagusia, Agoitzen, 2007. urte amaieran jarriko da abian(), industrialdeen garapena, esaterako Burgikoa, edo aisialdirako eta zerbitzuetako industrialdeak, esaterako Pirinioetako Ataria – Judas Benta, Irunberrin. 
Bestalde, bideragarritasun azterketak burutzen ari dira Egurraren Zentro Tematiko bat Zaraitzun eta Basoko beste bat Aezkoan abian jartzeko eta jarduerako balio anitzeko hiru zentro Pirinioetako herri desberdinetan irekitzeko. 
Horretaz gain, zonaldeak eskaintzen dituen lankidetzarako aukerak aztertzea aurreikusi da, mugakide diren beste autonomia erkidegoetako antzeko ezaugarriak dituztenei dagokienez, baita Pirinioekin zuzenean lotutako gaiak dituzten Europako proiektuetan parte hartzearen egokitasuna ere. 
Planaren amaierako helburua, tokiko agintariek eta bertako jarraipen batzordeak, egiten ari zen bitartean, definitu zuten bezala, honakoan datza: Nafarroako Pirinioak ondo komunikatutako gune geografiko eta soziala izatea, bertako biztanleen belaunaldiak berritzeko alde eginez eta bertako hiritarren lana, errenta eta bizi kalitatea bermatzen duen ekonomia dibertsifikatuagoa eta lehiakorragoa sortuz. Horrela, Nafarroako lurralde eta ingurumen orekan duen funtsezko zeregina aitortuko zaio. 

